
Ўзбекистон Республикаси номидан
Ҳ У К М

2021 йил 18 январь куни жиноят ишлари бўйича Андижон шаҳар суди биносида очиқ суд мажлисида раислик қилувчи-шаҳар судининг судьяси У.Шералиев, Б.Одилжоновнинг котиблигида, давлат айбловчиси Андижон шаҳар прокурори ёрдамчиси А.Бозорбоев, ҳимоячи Д.Мадрахимов, фуқаровий даъвогар Қ.Рахимовнинг иштирокида,

Усманов Нозимжон Казимович (Usmanov Nozimjon  Kazimovich), 1974 йил 6 июнда Андижон туманида туғилган, Ўзбекистон фуқароси, ўзбек, маълумоти ўрта, оилали 3 нафар фарзанди бор, жиноятга алоқадор вақтида Андижон вилояти газ таъминоти худудий филиали Андижон шаҳар аҳолига суюлтирилган газ етказиб бериш ва ҳисобини юритиш хизмати етакчи мухандиси вазифасида ишлаган, муқаддам; 

жиноят ишлари бўйича Андижон шаҳар судининг 2015 йил 29 августдаги ҳукмига мувофиқ Ўзбекистон Республикаси ЖКнинг 167-моддаси 3-қисми “а,в” бандлари, 189-моддасининг 3-қисми, 209-моддаси 2-қисмининг “а” банди билан ЖК           45,59,61-моддалари тартибида 2 йил муддатга муайян ҳуқуқдан махрум қилинган ҳолда 36.704.000 сўм жарима жазоси тайинланган, жиноят ишлари бўйича Андижон туман судининг 2016 йил 10 июндаги ажримга кўра муайян ҳуқуқдан маҳрум қилиш жазосидан ЖК 73-моддаси тартибида муддатидан илгари озод қилинган, жарима жазосидан жиноят ишлари бўйича Андижон туман судининг 2016 йил 25 январь кунги ажримига асосан Ўзбекистон Республикаси Олий Мажлиси Сенатининг 2015 йил 3 декабрь кунги ЎЗбекистон Республикаси Конституцияси қабул қилинганлиги муносабати билан эълон қилинган амнистия тўғрисидаги қарорини 2-бандига асосан озод қилинган.

жиноят ишлари бўйича Андижон шаҳар судининг 2018 йил 4 январдаги ҳукмига мувофиқ Ўзбекистон Республикаси ЖКнинг 167-моддаси 3-қисмининг “а” банди, 209-моддаси 2-қисмининг “а” банди билан ЖКнинг 45,59-моддалари тартибида 1 йил 6 ой муддатга муайян ҳуқуқдан махрум қилинган ҳолда ҳар ойлик иш ҳақининг 20 фоизини давлат даромади ҳисобига ушлаб қолиш шарти билан 3 йил ахлоқ тузатиш ишлари жазоси тайинланган, жазолари тўлиқ ўталган, Андижон тумани, Найманобод МФЙ, Катта Найман кўчаси, 205-уйда яшайди, иш бўйича қамоққа олиш тарзидаги эҳтиёт чораси қўлланилиб 24.08.2020 йилдан қамоқда, айблов хулосаси нусхасини олган, 

Ўзбекистон Республикаси ЖК 167-моддаси 3-қисмининг “а” банди, 209-моддаси 2-қисмининг “а” бандида назарда тутилган жиноятни содир этганликда айбланганга оид 1-1701-2005/405-сонли жиноят ишини видеоконференц алоқа режими орқали ва очиқ суд мажлисида жиноят ишлари бўйича Андижон шаҳар судининг суд мажлиси залида кўриб чиқди.

Суд судланувчи, фуқаровий даъвогар ва гувоҳларни кўрсатувларини эшитиб, дастлабки тергов жараёнида ва судда тўпланган далилларни  текшириб, муҳокама қилиб ва уларга холисона баҳо бериб, жиноят ишидаги ҳужжатларни таҳлил қилиб, тарафлар фикрини тинглаб, қуйидагиларни

а н и қ л а д и:

Судланувчи Н.Усманов 2018 йил 30 октябрдан 2019 йил 25 октябрга қадар “Узтрансгаз” АЖ Андижон вилояти бўйича газ таъминоти ҳудудий филиали Андижон шаҳар аҳолига суюлтирилган газ етказиб бериш ва хисобини юритиш хизмати етакчи муҳандиси, кейинчалик таъсис этилган “Ҳудудгаз Андижон” МЧЖ Андижон шаҳар газ таъминоти филиали аҳолини суюлтирилган газ билан таъминлаш бўлими етакчи муҳандиси лавозимида ишлаб келиб, ўзининг моддий жавобгарлиги остида бўлган маиший газ балонларининг аҳолига тегишли тартибда тарқатилиши ва ҳисобини юритилишида Ўзбекистон Республикаси Вазирлар Маҳкамасининг 10.08.2018 йилдаги 646-сонли қарори билан тасдиқланган “Аҳоли ва ижтимоий соҳа объектларига кундалик ҳаётда фойдаланиш учун суюлтирилган углеводород газини етказиб бериш тартиби тўғрисида” ги Низомнинг 30,31-бандларини қўпол равишда бузиб, мазкур лавозимни қабул қилиб олишда мазкур лавозимдан озод қилинган С.Тошматовдан 423 дона, марказий омбордан 11632 дона газ балонларини қабул қилиб олиб, шундан 9932 дона газ балонларини белгиланган тартибда тарқатилишини таъминлаб, жавобгарлигида 2123 дона газ балонлари бўлиши керак бўлсада, мазкур лавозимга тайинланган М.Қодировга 553 дона газ балонларини қолдириб, ўзига ишониб топширилган 1570 дона 484.659.000 сўмлик газ балонларини ўзлаштириш йўли билан талон-тарож қилган.

Бундан ташқари Н.Усманов ўзининг жиноий ҳаракатларини давом эттириб, ўзи ишлаб келган даврда газ тўлдириш шаҳобчаларидан 5.961.060 кг миқдорида 5.831.086.400 сўмлик суюлтирилган газ махсулотларининг қабул қилиб, ушбу газ махсулотларини истеъмолчиларга сотиб, суюлтирилган газ махсулотини маблағларнинг 5.756.172.300 сўмини банк муассасасига топшириб, ўзига ишониб топширилган 74.914.100 сўм пулларни банк муассасасига топширмасдан, ушбу пул маблағларини ўзлаштириш йўли билан талон-тарож қилган.

Бундан ташқари, Н.Усманов ўзининг жиноий ҳаракатларини давом эттириб, жиноят ишини унга оид қилсми тугатилган М.Халилова билан жиноий тил бириктириб, дастлаб “Узтрансгаз” АЖ Андижон вилояти бўйича газ таъминоти ҳудудий филиалига, унинг ўрнида ташкил қилинган “Ҳудудгаз Андижон” МЧЖ аҳолига суюлтирилган газ етказиб бериш хизмати бўлимига суюлтирилган газ балонлари ҳаракати юзасидан топширилиши лозим бўлган хисоботларни соҳталаштириб, 2018 йил ноябрь ойи хисоботларида аслида омбордаги қолдиқ 1532 дона, кирим 903 дона, чиқим 1461 дона ташкил қилгани ҳолда, ушбу ой бошидаги қолдиқ 1297 дона, кирим 903 дона, чиқим 1461 дона ташкил қилганлиги тўғрисида, 2018 йил декабрь ойи ҳисоботларида аслида омбордаги қолдиқ 974 дона, кирим 1200 дона, чиқим 1541 донани ташкил қилгани ҳолда, ушбу ой бошидаги қолдиқ 976 донани, кирим 1200 донани, чиқим 2110 донани ташкил қилганлиги тўғрисида, 2019 йил январь ойи хисоботларида аслида омбордаги қолдиқ 713 дона, кирим 262 дона, чиқим 256 дона ташкил қилгани ҳолда, ушбу ой бошидаги қолдиқ 700 дона, кирим 262 дона, чиқим 762 дона ташкил қилганлиги тўғрисида, 2019 йил февраль ойи хисоботларида аслида омбордаги қолдиқ 719 дона, кирим қилинмаганлиги, чиқим 23 донани ташкил қилгани ҳолда, ушбу ой бошидаги қолдиқ 158 донани, кирим қилинмаганлиги, чиқим ҳам қилинмаганлиги тўғрисида, 2019 йил март ойи хисоботларида аслида омбордаги қолдиқ 696 дона, кирим 15 дона, чиқим қилинмагани ҳолда, “Узтрансгаз” АЖ Андижон вилояти бўйича газ таъминоти ҳудудий филиалига ушбу ой бошидаги қолдиқ 133 дона, кирим 15 дона, чиқим 15 дона ташкил қилганлиги тўғрисида, 2019 йил апрель ойи хисоботларида аслида омбордаги қолдиқ 711 дона кирим қилинмаганлиги, чиқим 12 дона ташкил қилгани ҳолда, ушбу ой бошидаги қолдиқ 92 дона, кирим қилинмагани, чиқим 12 дона ташкил қилганлиги тўғрисида, 2019 йил май ойи ҳисоботларида аслида омбордаги қолдиқ 699 дона, кирим қилинмаганлиги, чиқим қилинмагани ҳолда, ушбу ой бошидаги қолдиқ 80 донани, кирим қилинмагани, чиқим 80 донани ташкил қилганлиги тўғрисида, 2019 йил июнь ойи ҳисоботларида аслида омбордаги қолдиқ 699 донани, кирим 470 донани, чиқим 33 донани ташкил қилгани ҳолда, ушбу ой бошидаги қолдиқ қолмаганлиги, 470 дона газ балонлари кирим қилингани, чиқим 33 донани ташкил қилганлиги тўғрисида, 2019 йил июль ойи хисоботларида аслида омбордаги қолдиқ 1136 донани, кирим 820 та, чиқим 433 донани ташкил қилгани ҳолда, ушбу ой бошидаги қолдиқ 437 донани, кирим 835 та, чиқим 433 донани ташкил қилганлиги тўғрисида, 2019 йил сентябрь ойи хисоботларида аслида омбордаги қолдиқ 1523 донани, 352 та кирим қилинганлиги, чиқим 175 донани ташкил қилгани ҳолда,  ушбу ой бошидаги қолдиқ 839 донани, кирим 352 дона, чиқим 728 донани ташкил қилганлиги тўғрисида, 2019 йил сентябрь ойи хисоботларида аслида омбордаги қолдиқ 1700 донани, кирим 1040 та, чиқим 108 тани ташкил қилгани ҳолда, ушбу ой бошидаги қолдиқ 463 донани, кирим 1040 та, чиқим 108 донани ташкил қилганлиги тўғрисидаги маълумотларни киритиб, расмий ҳужжатларга била туриб сохта маълумотлар ва ёзувлар киритишиб мансаб сохтакорлиги жиноятини содир этган.
Судланувчи Н.Усманов судда, айбига қисман иқрорлик билдириб, ўзи 2018 йил 30 октябрдан 2019 йил 25 октябрга қадарли дастлаб “Узтрансгаз” АЖ Андижон вилояти бўйича газ таъминоти ҳудудий филиали Андижон шаҳар аҳолига суюлтирилган газ етказиб бериш ва ҳисобини юритиш хизмати етакчи муҳандиси, кейинчалик унинг ўрнида таъсис этилган “Ҳудудгаз Андижон” МЧЖ Андижон шаҳаргаз таъминоти филиали аҳолини суюлтирилган газ билан таъминлаш бўлими етакчи муҳандиси лавозимида ишлаганини, ўзи мазкур лавозимга ишга ўтган вақтда ўзидан олдин ишлаган С.Тошматовдан 423 та газ балонларини қабул қилиб олмаганини, ҳеч қандай қабул қилиш топшириш далолатномаси расмийлаштирилмаганини, тахминан 80 дона газ балонларини қабул қилиб олганини, ўзи илгари ҳам шу бўлимда ишлаганини, С.Тошматов даврида 330 дона газ балонлари ўзига топширилмаганини, лекин хисоботда ушбу газ балонларини қолдиқ сифатида кўрсатиб келганини, ўзини текширув ўтказилгани ҳақида хабардор қилинмаганини, текширув далолатномасида кўрсатилган 1570 та камомадга нисбатан қўйидаги фикрларини билдиришини,  224 таси 2009-2019 йилларда яроқсиз деб топилган ҳамда ҳисобдан чиқарилгани, 2009 йилда ўзи экспедитор бўлиб ишлаган даврида 41 та газ балонларини яроқсиз деб топилганлиги юзасидан далолатнома расмийлаштириб, комиссия аъзоларига имзолатиб рўйҳат асосида хисобдан чиқариб, 25.07.2009 йилда темир-терсак топшириш қабул қилиш далолтномасига асосан “Иккиламчи қора метал” АЖ га топширилгани, 31.12.2008 йилда 29 та 55 литрли, 1 дона 27 литрли жами 30 дона газ балонлари яроқсиз деб топилганлиги юзасидан далолатнома расмийлаштирилган ва рўйҳат асосида хисобдан чиқарилиб, 18.01.2009 йилда тузилган  0434-сонли темир-терсак топшириш қабул қилиш далолтномасига асосан “Иккиламчи қора метал” АЖ га топширилгани, 2010 йил июнь ойида 60 та 55 литрли, 9 дона 27 литрли жами 69 дона газ балонлари яроқсиз деб топилганлиги юзасидан далолатнома расмийлаштирилган ва рўйҳат асосида хисобдан чиқарилиб, 30.06.2010 йилда тузилган №7025-сонли темир-терсак топшириш қабул қилиш далолатномасига асосан “Иккиламчи қора метал” АЖ га топширилгани, 2011 йилда 73 дона 55 литрли, 11 дона 27 литрли жами 84 дона газ балонлари яроқсиз деб топилганлиги юзасидан далолатнома расмийлаштирилган ва рўйҳат асосида хисобдан чиқарилиб, 31.12.2011 йилда тузилган №10211-сонли темир-терсак топшириш қабул қилиш далолатномасига асосан “Иккиламчи қора метал” АЖ га топширилгани, 2018 йил декабрь ойида 330 дона 50 литрлик, 19 дона 27 литрлик жами 349 дона газ баллонлари далолатнома орқали хисобдан чиқарилиб, 12.12.2018 йилда тузилган №12597-сонли темир-терсак топшириш қабул қилиш далолатномасига асосан “Иккиламчи қора метал” АЖ га топширилгани, лекин масъул ходимлари ўзгарганлиги сабабли 2019 йилга ўтиб, далолатнома қайта расмийлаштирилгани, жами 573 дона газ балонларини яроқсиз ҳолга келганлиги сабабли “Иккиламчиқораметалл” АЖ га топширилганлиги, бундан ташқари зиммасида бўлган газ балонларидан 25 донаси вилоят ҳокимлигини топшириғига асосан табиий газ етиб бормаган ҳудудлардаги МТМ ларга ва мактабгача таълим муассасаларига шартнома асосида берилгани, 8 дона газ балонларини пахта теримчиларига берилгани, ўзи ишлаган даврда ўзини ҳисобига олинган 80 дона газ балонлари аслида 04.03.2018 йилда ҳамда 14.03.2018 йилда С.Тошматовнинг кўрсатмасига кўра, Қодиров Мақсадбек томонидан Хўжаобод тумангаз филиалидан олиб кетилгани, лекин ўша вақтда юк хати берилмагани сабабли газ балонларининг берилганлиги тўғрисида 10.12.2018 йилда юк хати расмийлаштириб берилгани, мазкур юк хатини  вилоят суюлтирилган газ бўлимидан олганини, ушбу 80 дона газ балонлари ўзини ишлаган даврига тўғри келмаслигини, ушбу ҳолатдан бўлим техниги М.Халиловани хабари борлигини, 2018 йилда Ўзбекистон Республикаси Президенти топшириғига асосан Андижон шаҳри аҳолисини кам таъминлаган ва эҳтиёжманд қатламларига ёрдам кўрсатиш учун юборилган ишчи гуруҳ раҳбари  Умар Сафоевич Сафоевни топшириғига 768 дона газ балонлари асосан Мустақиллик МФЙ га 224 дона, Обод МФЙ га 127 дона, Саховат МФЙ га 206 дона ва Соғлом турмуш МФЙ га 211 дона маиший газ балонлари ишчи гуруҳ томонидан хеч қандай ҳужжатларсиз аҳолига тарқатиб юборилганини, шу вақтда ушбу газ балонларни кимлар олганини ҳисобини юритишга улгурмай қолганини, шундан кейин газ балон тарқатилган МФЙ раислари иштирокида газ балон тарқатилгани ҳақида далолатнома тузиб имзолатиб олганини, аслида маиший газ балонлар фуқарони аризаси шахсини тасдиқловчи ҳужжатига асосан шартнома тузилиб рўйхат асосида берилиши кераклигини, ўзини жавобгарлигида бўлган 768 дона газ балонларини рўйхат қилишга улгурмаганини, орадан вақт ўтганидан сўнг шу ҳужжатларни тиклашга ҳаракат қилганини, лекин айнан кимларга берилганини билмагани учун шартномаларни тиклай олмаганини, ўзи фаолияти давомида тарқатиб юборилган газ балонлар бўйича МФЙ лар томонидан тузилган далолатномаларни солиқ текширувчи Н.Бегматовга тақдим этганини, лекин тақдим қилинган ҳужжатларни инобатга олмаганини, Узнефтгазинспекция томонидан ўтказилган саноқда ўзи иштирок этмаганини, ўзи зиммасидаги газ балонларни талон-тарож қилмаганини, фақат ўзини вазифасини лозим даражада бажармаганлиги натижасига мазкур ҳолат келиб чиққанини, “Ҳудудгаз Андижон” МЧЖ Андижон шаҳаргаз филиали томонидан газ балонларининг ҳаракати юзасидан тузилган хисоботлар бўлим техниги М.Халилова томонидан тузилгани ушбу маълумотларнинг тўғрилигини ўзи имзолаб тасдиқлаганини, ҳисоботлар М.Халилова томонидан “Ҳудудгаз Андижон” МЧЖ суюлтирилган газ бўлимига топширилишини, 74.914.000 сўмлик камомадни 55.000.000 сўмига квитанциялари борлигини, 4.200.000 сўм пул маблағини Андижон вилояти ИИБ ходимлари олиб қўйишганини, уларни ўзи танимаслигини, бу ҳақда билдиргиси ҳамда тушунтириш хатини жиноят ишига қўшиш учун тақдим қилганини, ҳозирда 15.715.000 сўм камомади борлигини, ушбу зарарни қоплаб беришини, ўзи ва ҳимоячиси томонидан тақдим қилинган ҳужжатлар қонуний расмийлаштирилгани, газ соҳасида узоқ йиллар ишлагани ҳисоботда ўзига 423 дона қолдиқ бўлиб ўтган газ балонлари аслига иккиламчи қора-метал корхонасига топширилгани, 141 дона газ балонлар ишлаб чиқаришда носоз бўлгани учун марказий омборга топширганини, бу ҳақда далолатнома тузилганини, тузилган далолатномаларни санаси кўрсатилмаганини сабаби комиссия аъзоларига имзо қўйдириб жавобгар шахсга топширилаётган вақтда санасини қўйиб кейин топшириш мақсадида далолатнома тузилганини, ўзи ишлаган ташкилотни номи ва раҳбарлари ўзгарганлиги сабабли фойдаланишдан чиқарилган газ балонларни тақдири охирига етмай қолиб кетганини, ўзи тақдим қилган ҳужжатлар қонуний эканини, ишлаган даврида ҳужжатларни расмийлаштиришда хатоликка йўл қўйганини, шуларни инобатга олиб зарарни қопланган деб ҳисоблаб, қарамоғида кекса ота-онаси борлигини инобатга  қонуний енгиллик беришни сўраб қўрсатув берди.

Фуқаровий даъвогар Қ.Рахимов судда, ўзи худудгаз Андижон газ таъминоти филиалида юридик бўлими бошлиғи вазифасида ишлаб келишини, Андижон шаҳар прокуратурасининг 2020 йил 20 февралдаги қарорига асосан Худудгаз Андижон МЧЖ Андижон шаҳаргаз филиалида ҳужжатли тафтиш ўтказилганини, тафтиш давомида Андижон шаҳаргаз филиалига ажратилган маиший газ балонлари миқдори, уларнинг олиб келиниши, омборга кирим қилиниши ва қандай мақсадларда чиқим қилингани, маиший газ балонларини МФЙ лар кесимида тўғри тақсимлангани, маиший газ балонларини тарқатилишида Вазирлар маҳкамаси қарор ва фармонларига риоя қилиниши ҳолатларини ўрганиш белгиланган,ўзи текшириш далолатномаси билан танишиб чиққани, судланувчи Н.Усмонов тергов ва суд мухокамасида зиммасидаги газ балонларни аксарият қисмини Республика ишчи гуруҳи томонидан бериб юборилганини, иш фаолияти давомида яроқсиз балонларни тегишли далолатномага асосан ҳисобдан чиқарганини, иккилаамчи қора метал корхонасига топширганини, носоз балонларни марказий омборга топширганини баён қилиб кўрсатув берган, судланувчи ва ҳимоячиси томонидан тақдим этилган ҳужжатлар билан танишиб чиққанини, судланувчи Н.Усмановни ишлаган даври 2018 йил 30 октябрдан 2019 йил 25 октябргача бўлиб, 349 дона 2009-2018 йиллар ҳамда 224 дона 2009-2011 йилларда газ балонларни яроқсизлиги сабабли зиммасидан чиқариш тўғрисидаги далолатнома ва уларга илова қилинган ҳужжатлар судланувчи Н.Усмановни ишлаган даврига тўғри келмаслиги, Н.Усмановга қўйилган  айблов ишлаган 2018-2019 йиллар даврида марказий омбордан олган маиший газ балонларни истеъмолчиларга тарқатилиши ва омборда қолдиқда қолган газ балонларни миқдори бўйича қўйилгани, тақдим этилган ҳужжатларни Н.Усманов ишлаган даврларга боғлиқ жойи йўқлиги, текширув далолатномаси бухгалтерия ҳисоботлари бўйича асослантирилгани, Н.Усманов 141 дона маиший газ балонларни  яроқсизлиги сабабли марказий омборга топширгани ҳақидаги ҳужжат ўрганиб чиқилгани, марказий омборчи Д.Темировдан тушунтириш сўралганда ҳақиқатан ҳам 2018 йил октябрь ойида 141 дона газ балонларни яроқсизлиги бўйича далолатномадан хабари борлигини, Н.Усманов бир кун давомида газ балонларни топшириши ҳақида айтгани учун далолатномага имзо қўйиб берганини, Н.Усманов айтилган муддатга газ балонларни марказий омборга топширмагани учун далолатномани ўзида мавжуд нусхасини йиртиб ташлаганини, бу ҳақда Н.Усмановни хабардор қилганини билдириб тушунтириш берганини, Н.Усманов зиммасида бўлган 768 дона маиший газ балонларни Республика ишчи гурухи томонидан тўртта МФЙ аҳолисига тарқатиб юборилгани ҳақида расмийлаштирган ҳужжатлари бўйича шаҳаргаз ходимлари иштирокида ҳақиқатан ҳам газ балон олиб фуқаролик паспорти ва ижара шартномаси қилмаган фуқаролар шаҳаргазда юритилган рўйхат билан солиштириб чиқилганини, солиштириш натижасида Мустақиллик, Обод, Саховат ва Соғлом турмуш МФЙ ларда истиқомат қилувчи фуқароларга вақтинчалик фойдаланиш учун тарқатилган 441 дона маиший газ балонларга 25 дона мактабгача таълим муассасаларга шартномалар расмийлаштирилиб ҳужжатлари тўлиқ тиклангани, суюлтирилган газ учун етказилган зарар 74.914.100 сўм пуллар тўлиқ қоплангани, судланувчи оила аъзоларри томонидан 320.000.000 сўм зарар қоплангани, унга нисбатан қонуний енгиллик бериб, қопланмаган 20.000.000 сўм пулларни ундиришни белгилашни сўраб кўрссатув берди.

Гувоҳ М.Ғофуров судда,  ўзи “Ҳудугаз Андижон” газ таъминоти филиали Андижон шаҳар бўлими хисобчиси лавозимида 2020 йил 1 августдан, “Ҳудудгаз Андижон” МЧЖ Андижон шаҳар газ филиали хисобчиси лавозимида 2019 йил 1 ноябрдан 2020 йил 31 июнга қадар ишлаб келганини, ҳудудгаз Андижон газ таъминоти филиали Андижон шаҳар бўлимига марказий омбордан берилган газ баллонлари “Ҳудудгаз Андижон” газ таъминоти филиали балансида туришини, мазкур газ балонлари Андижон вилоят газ филиали томонидан балансдан чиқарилиши, Андижон шаҳаргаз филиалига берилган газ балонлари Вазирлар Маҳкамасини қарорида белгиланган тартибда тузилган шартномаларга асосан аҳолига ижарага тарқатилиши, ойлик ҳисоботларда берилган газ балонлар ва қолдиқда мавжуд газ балонлар сони кўрсатилиши, яроқсиз ҳолатга келтирилган газ балонлари бўйича текширувдан ўтказилганидан сўнг, далолатнома тузилиши, тузилган далолатнома вилоят филиалига тақдим этилиши, ҳисоботлар тақдим этилганидан сўнг, вилоят филиал раҳбари ҳамда ишчи гуруҳ аъзолари томонидан далолатнома расмийлаштирилиб, хисобдан чиқарилиши, ҳисобдан чиқарилган газ балонлари “Андижон иккиламчиқора металл” филиалига металл хисобида топширилиши, Андижон шаҳаргаз бўлимига келиб тушган газ балонлари ҳисоботлари бўлимнинг суюлтирилган бўлими теҳниги хисобчиси М.Халилова томонидан юритилишини айтиб кўрстаув берди.

Гувоҳ М.Халилова судда, ўзи “Ҳудугаз Андижон” газ таъминоти филиали Андижон шаҳар суюқ газ бўлими техниги лавозимида 2020 йил 1 июлдан бошлаб ишлаб келишини, илгари “Ҳудугаз Андижон” МЧЖ Андижон шахар газ филиали суюлтирилган газ бўлими техник хисобчиси лавозимида ташкил этилган вақтдан бошлаб, МЧЖ тугатилгунига қадарли ишлаганини, хизмат вазифаларига бўлим томонидан истеъмолчиларга тарқатилган газ баллонлари юзасидан бирламчи хужжатлар яъни шартномалар, фуқаролик паспортларини олиш, тақдим этилган маълумотларга асосан суюлтирилган газ балонлари ҳисоботларини тузиш ва вилоятга тақдим қилиш ҳамда бошқалар киришини, “Ҳудудгаз Андижон” МЧЖ Андижон шаҳаргаз филиали суюлтирилган газ бўлими хисоботларини ўзи тузишини, ўзи уч хил ҳисоботлар моддий қийматликлар хисоботи, суюлтирилган газ хисоботи ҳамда маиший газ балонлари хисоботи тузишини, маиший газ балонлари ойлик хисоботида ой бошидаги омбордаги қолдиқ, ушбу қолдиқдаги яроқли ва яроқсиз газ балонларининг сони, ой давомида кирим қилинган газ балонлари сони, уларнинг қаердан кирим қилинганлиги, ой давомида чиқим қилинган газ балонлари сони ва уларнинг қандай асосларга кўра чиқим қилинганлиги, омбордаги газ балонлари қолдиғи сони кўрсатиб ўтилишини, хисоботларга маълумотларни хусусан, ой давомида қанча миқдордаги газ балонлари кирим қилинганлиги тўғрисидаги маъулмотларни “Ҳудудгаз Андижон” МЧЖ Андижон шаҳаргаз филиали хисобхонасидан олишини, чиқим қилинган газ балонлари сонини ой давомида тузилган шартномаларга асосан шакллантиришини, ой бошида қолдиқ бўлган газ балонлари, кирим қилинган газ баллонлари, чиқим қилинган газ балонлари сонидан келиб чиқиб қолдиқдаги газ балонлари хисоботини юритишини, маиший газ балонлари бўйича тузиб бўлинган хисоботларни “Ҳудудгаз Андижон” МЧЖ суюлтирилган газ бўлимига тақдим этиб келишини, Н.Усмонов томонидан лавозим қабул қилиб олинаётган вақтида 235 дона яроқсиз ҳолатдаги газ балонлари бўлгани, 235 дона газ балонлари қолдиқдаги хисобдан чиқарилгани, сабаби мазкур газ балонлардан  224 таси 2009, 2010, 2011 йиллар давомида ҳаражатга олинган яъни хисобдан чиқарилгани, бироқ бўлим хисобидан чиқарилмагани, шу сабабли ушбу ойда мазкур 235 та газ балонларини чиқариб юборганини, мазкур 235 та газ балонларининг яроқсизлиги тўғрисидаги далолатнома 2018 йил октябрь-ноябрь ойларида тузилганини, далолатномани тақдим эта олмаслигини, олиб борилган дастлабки тергов ҳаракатлари давомида “Ҳудудгаз Андижон”МЧЖ Андижон шаҳар газ филиали томонидан 2018 йил декабрь ойи хисоботларида аслида омбордаги қолдиқ 974 тани, кирим 1280 тани, чиқим 1541 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 976 тани, кирим 1200 тани, чиқим 2110 тани ташкил қилганлиги тўғрисида хисобот тақдим этилгани, ушбу ой бошига қолдиқ сифатида 2 та орттирилиб кўрсатилган газ балонлари боғчаларга берилган газ баллонлари, кирим қилинган 80 дона газ балонлари Хўжаобод туманидан олинган газ балонларини ташкил қилишини, икки дона орттириб кўрсатилган газ балонлари боғчаларга берилгани, вилоят суюқ газ бўлими томонидан ушбу икки дона газ балонлари хисобдан чиқарилмаганлиги сабабли 976 та сифатида кўрсатилгани, чиқим сифатида  кўрсатилган газ балонларининг 569 таси 224 таси эски йиллардан қолган юқорида айтиб ўтган газ балонлари экани, ушбу газ балонлари хисоботларда икки маротаба хисобдан чиқариб юборилгани, ҳисоботларнинг бундай нотўғри тузилганини сабаби “Ҳудудгаз Андижон” МЧЖ суюлтирилган газ бўлими томонидан хисоботларни шундай тартибда тузиши тўғрисида кўрсатма берилгани,   бўлим етакчи мухандиси Н.Усмоновга ушбу ҳолат юзасидан айтганида “Ҳудудгаз Андижон” МЧЖ суюлтирилган газ бўлими ходимларининг айтганларини қилиши лозимлигини, улар хисоботларда қандай сонларни кўрсатиш тўғрисида кўрсатма берган бўлса, ушбу сонларни қўйиб олиб бориб беришини билдирганини, “Ҳудудгаз Андижон”МЧЖ Андижон шаҳар газ филиали томонидан 2019 йил январь ойи хисоботларида аслида омбордаги қолдиқ 713 тани, кирим 262 тани, чиқим 256 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 700 тани, кирим 262 тани, чиқим 762 тани ташкил қилганлиги тўғрисида хисобот тақдим этилгани, ўзига хисоботларни шундай тузиши тўғрисида суюқгаз бўлими бошлиғи Н.Усмонов ҳамда вилоят суюқгаз бўлими ходимаси Хабабибахон томонидан айтилгани, шу сабабли хисоботларга ушбу рақамларни қўйганини, нима сабабдан ой бошидаги қолдиқ 13 тага камайтирилиб, чиқим қилинган балонлари сони 506 тага кўпайтирилганлигини билмаслигини, “Ҳудудгаз Андижон”МЧЖ Андижон шаҳар газ филиали томонидан 2019 йил февраль ойи хисоботларида аслида омбордаги қолдиқ 719 тани, кирим 0 тани, чиқим 23 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 158 тани, кирим 0 тани, чиқим 0 тани ташкил қилганлиги тўғрисида хисобот тақдим этилгани, ҳисоботларнинг бундай тузилишига сабаб газ балонларнинг қолдиғи сони Н.Усмонов ҳамда “Ҳудудгаз Андижон” МЧЖ суюлтирилган газ бўлими ходимлари томонидан берилган топшириққа асосан қўйиб берганини, ушбу ойда чиқим қилинган газ балонларининг 23 тага камайтирилиб кўрсатилишини сабаби ушбу ойда 23 та газ балонлари чиқим қилинганлиги юзасидан ҳужжатлари тўлиқ бўлмагани, шу сабабли вилоятга берилган ҳисоботларда ушбу газ балонларини кўрсатмаганини, кейинчалик ушбу газ балонларини сонини март ойида чиқим қилинган газ балонлари сонини 25 донага кўпайтириб кўрсатиш орқали кўрсатиб қўйганини, “Ҳудудгаз Андижон” МЧЖ Андижон шаҳар газ филиали томонидан 
2019 йил март ойи хисоботларида омбордаги қолдиқ 696 дона, кирим 15 тани, чиқим 0 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 133 тани, кирим 15 тани, чиқим 15 тани ташкил қилганлиги тўғрисида хисобот тақдим этилгани, мазкур ҳолатни изоҳлаб бера олмаслигини, ҳисоботлардаги қолдиқни “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов ҳамда вилоят филиали суюқгаз бўлими ходимлари томонидан берилган топшириққа асосан кўрсатганини, ушбу ойда чиқим қилинган газ балонларининг сонини 25 тага кўпайтирилиб кўрсатилишини сабаби юқорида таъкидлаб ўтганидек, февраль ойида чиқим қилинган газ балонларини 23 тага камайтириб кўрсатганлиги сабабли ушбу ойда тўғрилаб қўйганини, “Ҳудудгаз Андижон”МЧЖ Андижон шаҳар газ филиали томонидан 2019 йил апрель ойи хисоботларида аслида омбордаги қолдиқ 711 тани, кирим 0 тани, чиқим 12 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 92 тани, кирим 0 тани, чиқим 12 тани ташкил қилганлиги тўғрисида хисобот тақдим этилгани, мазкур ҳолатни мен изоҳлаб бера олмаслигини, “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов ҳамда вилоят филиали суюқгаз бўлими ходимлари томонидан берилган топшириққа асосан ушбу хисоботларни тузганини, “Ҳудудгаз Андижон”МЧЖ Андижон шаҳар газ филиали томонидан 
2019 йил май ойи хисоботларида аслида омбордаги қолдиқ 
699 тани, кирим 0 тани, чиқим 0 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 80 тани, кирим 0 тани, чиқим 80 тани ташкил қилганлиги тўғрисида хисобот тақдим этилгани,  “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов томонидан берилган топшириққа асосан ушбу хисоботларни тузганини, “Ҳудудгаз Андижон”МЧЖ Андижон шаҳар газ филиали томонидан 2019 йил июнь ойи хисоботларида аслида омбордаги қолдиқ 699 тани, кирим 470 тани, чиқим 33 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 0 тани, кирим 470 тани, чиқим 33 тани ташкил қилганлиги тўғрисида хисобот тақдим этилгани, “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов ҳамда вилоят филиали суюқгаз бўлими ходимлари томонидан берилган топшириққа асосан ушбу хисоботларни тузганини, Ҳудудгаз Андижон МЧЖ Андижон шаҳар газ филиали томонидан 2019 йил июль ойи хисоботларида аслида омбордаги қолдиқ  1136 тани, кирим 820 тани, чиқим 433 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 437 тани, кирим 835 тани, чиқим 433 тани ташкил қилганлиги тўғрисида хисобот тақдим этилгани, “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов ҳамда вилоят филиали суюқгаз бўлими ходимлари томонидан берилган топшириққа асосан ушбу хисоботларни тузганини, Ҳудудгаз Андижон МЧЖ Андижон шаҳар газ филиали томонидан 2019 йил август ойи хисоботларида аслида омбордаги қолдиқ 1523 тани, кирим 352 тани, чиқим 175 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 839 тани, кирим 352 тани, чиқим 728 тани ташкил қилганлиги тўғрисида хисобот тақдим этилгани, “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов томонидан берилган топшириққа асосан ҳисоботлар тузганини, 553 та газ балонларнинг ҳужжатларини кейин ўзи қилиб беришини билдиргани, ушбу ҳужжатларни қилиб бермаганини, “Ҳудудгаз Андижон”МЧЖ Андижон шаҳар газ филиали томонидан 2019 йил сентябрь ойи хисоботларида аслида омбордаги қолдиқ 1700 дона, кирим 1040 донани, чиқим 108 тани ташкил қилгани ҳолда “Ҳудудгаз Андижон”МЧЖ га ушбу ой бошидаги қолдиқ 463 тани, кирим 1040 тани, чиқим 108 тани ташкил қилганлиги тўғрисида хисобот тақдим этилгани, “Ҳудудгаз Андижон” МЧЖ Андижон шаҳаргаз филиали суюқгаз бўлими бошлиғи Н.Усмонов ҳамда вилоят филиали суюқгаз бўлими ходимлари томонидан берилган топшириққа асосан ушбу хисоботларни тузганини, “Ҳудудгаз Андижон” МЧЖ Андижон шаҳар газ филиали томонидан 2019 йил октябрь ойи хисоботларида аслида омбордаги қолдиқ  2632 тани, кирим 0 тани, чиқим 88 тани ташкил қилгани ҳолда “Ҳудудгаз Андижон” МЧЖ га ушбу ой бошидаги қолдиқ 1395 тани, кирим 0 тани, чиқим 88 тани ташкил қилганлиги тўғрисида хисобот тақдим этилгани,  “Ҳудудгаз Андижон” МЧЖ Андижон шаҳаргаз филиали суюқ газ бўлими бошлиғи Н.Усмонов ҳамда вилоят филиали суюқ газ бўлими ходимлари томонидан берилган топшириққа асосан ушбу хисоботларни тузганини айтиб кўрсатув берди.

Гувоҳ Д.Темиров судда, ўзи тўққиз йилдан буён “Ҳудудгаз Андижон” МЧЖ суюлтирилган газ марказий омборчиси лавозимида ишлаб келишини, хизмат вазифаларига “Ҳудудгаз Андижон” МЧЖ га олиб келинган товар моддий бойликларини олиб келиниши, МЧЖ нинг балансига кирим қилиниши, сақланиши, тарқатилиши таъминлаш ва бошқалар киришини, тузилган шартномага асосан ишлаб чиқарувчидан юк хати асосида экспедитор томонидан газ балонлари олиб келиниши, сўнг омборга кирим қилиниши, омборга кирим қилинишида ўзи юк хатини олиб қолиб, ушбу юкни қабул қилиб олганлиги тўғрисида ҳужжатларни бухгалтерия бўлимига тақдим қилишини, суюлтирилган газ бўлимидан олиб келинган газ балонларининг қайси туман (шаҳар) ларга қанча миқдорда тарқатилиши юзасидан раҳбар томонидан тасдиқланган рўйҳат тақдим этилишини, газ балонлари кам таъминланган оилалар билан тегишли шартномалар расмийлаштирилганидан сўнг, уларга тегишли ҳужжатларга имзо қўйдириб берилишини, Н.Усманов лавозимидан кетганидан сўнг, зиммасидаги моддий ашёларни топширмагани ишга келмай қўйганини, бундан ташқари терговчи судланувчи Н.Усманов билан юзлаштирганини, шу вақтда 141 дона маиший газ балонларни марказий омборга қайтариш тўғрисида далолатнома бўйича ўзини тушунтиришини берганини, Н.Усманов далолатномани имзолатиб газ балонларни бир кун муддатга олиб келиб топширишини айтиб шундан кейин қайтиб келмаганини, бу ҳақда унга бир неча маротаба айтганини, газ балонларни олиб келмаганидан сўнг далолатнома нусхасини йиртиб ташлаб юборганини, Н.Усманов далолатномага асосан яроқсиз маиший газ балонларни топширган бўлганида ушбу ҳолат бухгалтерия ҳисоботларида акс эттирилган бўлишини, марказий омбордан олинган ва қайтарилган газ балонлари ойма-ой ҳисоботларда кўринишини айтиб кўрстаув берди.

Гувоҳ М.Қодиров судда, Ҳудугаз Андижон газ таъминоти филиали Андижон шаҳар газ филиали суюлтирилган газ бўлими етакчи муҳандиси лавозимида 2019 йил 5 ноябрдан шу кунга қадарли ишлаб келишини, хизмат вазифаларига аҳолига суюлтирилган газ тарқатилишини таъминлаш, суюлтирилган газ сотилиши юзасидан келиб тушган пулларни назорат қилиш, муассасага топшириш, маиший газ блонлларини олиб келиниши, кирим қилиниши ва тарқатилишини таъминлаш ва бошқалар киришини, дастлаб маиший газ баллонлари филиалнинг марказий омборига олиб келиниши, марказий омбордан туман (шаҳарлар) га юк хати асосида тарқатилишини, юк хати марказий омборда расмийлаштирилиши, газ балонларини қабул қилиб олаётган шахс юк хатига қўл қўйиб, газ балонларини қабул қилиб олишини, газ балонлари марказий омборга олиб келинганидан сўнг, кирим қилиниб аҳолининг эҳтиёжига қараб,  МФЙ ҳар кесимида тарқатилишини, тарқатилаётган газ балонлари фуқарони аризаси шахсини тасдиқловчи ҳужжати ва Вазирлар Маҳкамасининг тегишли қарорига асосан шартнома тузилиб, фуқароларга фойдаланиш тартибини тушунтириб тарқатилишини, шартнома тузмасдан газ балонлари берилиши мумкин эмаслигини, ўзи  лавозимини қабул қилиб олган вақтида мазкур лавозим бўйича жавобгар шахс Н.Усмонов ёки И.Жўраевлардан газ балонларини топшириш-қабул қилиш далолатномасига асосан қабул қилмаганини, ўзи омборда мавжуд газ балонларни қабул олган вақтида 553 дона газ балон чиққанини, шу газ балонларни қабул қилиб олганлиги тўғрисида 06.11.2019 йилда муассаса раҳбари Ҳ.Қодиров, бош хисобчи М.Ғофуров,  суюлтирилган газ етказив бериш ва мувофиқлаштириш бўлими техниги И.Жўраев, Техник М.Халилова, чилангар Б.Ахмедов, қурилиш бўлими омборчиси Д.Темировлар иштирокида далолатнома расмийлаштирилганини, ҳисоботларда Н.усмановни олган газ балони аҳолига тарқатилгани ҳисобланганда ўзи 2203 дона маиший газ балонни қабул қилиб олиши кераклигини, аслига 553 дона газ балон қабул қилганини айтиб кўрсатув берди.

Гувоҳ Н.Бегматов судда, ўзи Андижон вилоят солиқ бошқармасида ишлашини, Андижон вилояти Давлат солиқ бошқармасига Андижон шаҳар прокуратурасининг 2020 йил 20 февраль кунги “Ҳужжатли тафтиш тайинлаш ва хужжатларини олиш ҳақида”ги қарорига асосан  “Ўзнефтгазинспекция”  Андижон ҳудудий бўлимининг 2020 йил 8 июндаги 05-12-хс сонли буйруғига асосан бўлим етакчи мутахассиси М.Тоштемиров билан “Ҳудудгаз Андижон” МЧЖ Андижон шаҳар газ филиалида текширув ўтказилганини, мазкур текширувдан Ҳудудгаз Андижон” МЧЖ бошлиғи Д.Салохитдиновни рухсати билан, Андижон шаҳар газ филиали бошлиғи Х.Кадиров ҳабардорлигида, ахолига суюлтирилган газ етказиб бериш ва хисобини юритиш хизмати етакчи мухандиси Қодиров Мақсадбек Тўлкин ўғли огохлантирувида уни иштирокида тақдим этилган хужжатларга асосан ўтказилганини, жамият раҳбари Д.Салохитдинов текширишда қўзғатилган жиноят иши доирасида собиқ етакчи мухандис Н.Усмонов ҳимоячи адвокати  иштирок этишини билдиргани, Н.Усмоновни ҳимоячи адвокати “А.С.Ҳуқуқ” адвокатлар ҳайъати адвокати Д.Мадрагимов текширишда иштирок этиши билдиргани, 
ўтказилган текширишда филиал томонидан жами 1991 та қиймати 613.973,8 минг сўмлик маиший газ балонлар камомадига йўл қўйганлиги аниқлангани, ушбу камомад филиалнинг “Ахолига суюлтирилган газ етказиб бериш ва хисобини юритиш хизмати етакчи мухандиси” лавозимида ишлаган қуйидаги ходимлар хиссасига тўғри келишини, моддий жавобгар шахс С.Тошматов хиссасига 341 дона қиймати 104.618,8 минг сўмлик, моддий жавобгар шахс Н.Усмонов хиссасига 1650 дона қиймати 509.355,0 минг сўмлик маиший газ балонлар камомадига йўл қўйилгани аниқлангани, Н.Усманов хиссасига тўғри келган 1650 дона маиший газ балонлар камомади юзасидан текшириш якунида тақдим этган 439 та маиший газ балонлар харакати бўйича хужжатлари асосида камомадга баҳо бериш терговга хавола қилингани, ахолига сотилган суюлтирилган газ учун ундирилган маблағларни банк муассасасига топширилиши бўйича ўтказилган текширишда, текшириш даврида 74.914,1 минг сўмлик сотилган суюлтирилган газ маблағлари банк муассасасига топширилмагани аниқлангани, бундан ташқари текширув далолатномасида ҳисоботларни турли хил юритилиши, аҳолига суюлтирилган газ етказиб бериш ва ҳисобини юритиш етакчи мухандиси ва омборхона мудири лавозимларига ходим тайинлаш учун қабул қилинган буйруқларда аввалги шу лавозимда ишлаган ходимни зиммасидаги товар моддий бойликларни топшириш қабул қилиш далолатномаси тузилмасдан қаубл қилиб олингани, мазкур бўйруқларни бажарилишини назорат қилиш Худугаз Андижон МЧЖ директори ўринбосари Д.Ахмедов зиммасига юклатилгани, корхона бўйруқларни бажарилиши, ҳар йили якуни бўйича инвертаризация қилишини лозимлиги, моддий жавобгар шахсларни зимасидаги товар моддий бойликларни асраб авайлаш ишлари тўғри йўлга қўйилмаганини, Н.Усмановни ҳам бир неча маробата огохлантирганини, назорат йўқлиги сабабли мазкур қонун бузилиш ҳолатлари келиб чиққанини айтиб кўрсатув берди.

Гувох С.Ташматов судда, ўзи 2017 йил 14 сентябрдан 2018 йил 30 октябрга қадарли Андижон шаҳар аҳолига суюлтирилган газ етказиб бериш ва хисобини юритиш хизмати етакчи муҳандиси лавозимида ишлаганини, Андижон шаҳар прокуратураси иш юритувида бўлган жиноят иши бўйича ўтказилган текшириш давомида менинг хисобимда жами 341 та газ баллонларининг камомади аниқлангани, 2017 йил декабрь ойида янги йил арафасида кам таъминланган оилаларга “Президент совғаси” Андижон шаҳар 30-умумтаълим мактабида 130 дона газ баллонларини тарқатганмиз. Ушбу газ балонлари 30-умумтаълим мактабида тахсил олиб келаётган кам таъминланган оилалар фарзандларига берилгани, уларга газ балонлари билан биргаликда кўмир ва бошқа совғалар ҳам берилгани, ушбу газ балонларини бериш жараёнида уларнинг тарқатилганлиги тўғрисида ташаккурнома, маълумотнома ва расмлар қилиб, тегишли ҳужжатларни расмийлаштириб қўйганини, ушбу ҳолат вилоятгаз суюқгаз бўлимининг бошлиғи Ахмедов Давроннинг топшириғи билан амалга оширилгани, жами 330 дона газ балонлари шу тариқа аҳолига тарқатиб юборилганини, ўзини даврида 11 дона газ балонлари яроқсиз бўлганлиги сабабли хисобдан чиқарилганини, мазкур газ балонлари тегишли ҳужжатлар тўлиқ расмийлаштирилмаганлиги сабабли бўлим хисоботларида ҳисобдан чиқарилмагани, аҳолига хизмат кўрсатиш учун бериладиган газ балонлари вилоят газ балансида туришини, тақдим этилган ҳужжатларга қараб хисобдан чиқарилиши, аҳолига хизмат кўрсатиш учун бериладиган газ балонлари шартнома асосида 15 йил муддатга фуқароларга ижара асосида берилишини, мазкур газ балонлари  берилганлиги тўғрисида шартнома имзоланганидан сўнг, газ балонлари хисобдан чиқарилиши, Андижон шаҳаргаз филиали омборида газ баллонлари тугаб қолганлиги сабабли мен ҳақиқатдан ҳам юк хати асосида 80 дона газ балонларини олиб келганини, мазкур газ балонлари шартнома асосида аҳолига тарқатилгани, тарқатилган газ балонларининг ҳужжатларини бўлим техниги М.Халиловага тақдим қилганини, ишдан бўшатилганидан сўнг, топшириш ва қабул қилиш ўтказмаганини, сабаби ишни Н.Усмановдан қабул қилиб олган вақтида умуман газ балонлари қабул қилиб олмаганини, газ балонлари сақланувчи омбор печатланган ҳолатда бўлганини, ўзи ишлаган даври мобайнида 10064 дона газ балонлари олганини, мазкур газ балонларини аҳолига тўлиқ тарқатиб, ҳужжатларини бўлим техниги М.Халиловага топширганини, 330 дона газ балонларининг ҳужжатларини тўлиқ қилиб тергов органига топширганини, ўша вақтда рўйхат қилиб имзо қўйдириб олганини, тергов даврида ханодонларни айланиб шартномасини тиклаб газ балонларни ҳужжатини тўғрилаб қўйганини, ўзи бир йил фаолияти мобайнида 11 дона газ балон яроқсиз деб топиб ҳисобдан чиқарганини айтиб кўрсатув берди.

Гувоҳ М.Тоштемиров судда, 2019 йил май ойидан буён “Узнефтгазинспекция” Андижон ҳудудий бўлими етакчи мутахассиси лавозимида ишлашини, “Ўзнефтгазинспекция”  Андижон ҳудудий бўлим мутахассислари У.А.Исломбоев, С.М.Мухторов, И.Юнусов, Ш.Ш.Ахунджанов ва Б.А.Йўлдашевлар “Ўзнефтгазинспекция” Андижон ҳудудий бўлими ва “Ҳудудгаз Андижон” МЧЖларнинг 2019 йил 7 ноябрь кунги қўшма буйруққа илова қилинган режа-жадвал ва Давлат Хавфсизлик Хизмати Андижон вилоят бошқармасининг 18 ноябрь кунги №Жам-359 сон хати билан юборилган Олтинкўл туман Уйғур МФЙда яшовчи Х.Хожиохунов, Х.Отажонов ва А.Қодировларнинг Андижон шаҳаргаз филиали суюлтирилган газ бўлими ходимларининг хатти харакатларидан норози бўлиб Давлат Хавфсизлик хизмати Андижон вилоят бошқармасига ёзган аризаси ва Андижон шаҳаргаз филилали мухандиси М.Қодировнинг 06.11.2019 йилдаги аризасига асосан  “Ҳудудгаз Андижон”МЧЖ Андижон шаҳаргаз филиали томонидан аҳоли хонадонларига бир маромда суюлтирилган газ билан таъминлаш юзасидан амалга оширилаётган ишлар бўйича ўрганиш ўтказишганини, ўрганиш филиал бошлиғи Х.Қодиров хабардорлигида филиал суюқ газ бўлими мухандиси М.Қодиров, бўлим техниги М.Халилова ҳамда бўлим газ балонларни хисобини юритиш ва L-GAZ техниги И.Жўраев иштирокида ўтказилгани, қрганиш 2018 йил октябрь ойидан 2019 йилнинг ноябрь ойига қадар даври қамраб олингани, филиал суюлтирлган газ етакчи мухандиси лавозимида Н.Усмонов фаолият олиб боргани, жами суюлтирилган газ билан таъминланадиган 30213 та аҳоли хонадонлари бўлиб, шундан 8144 та хонадонлар табиий газ таъминоти етарли бўлмаганлиги сабабли суюлтирилган газга мослаштирилган ва 22069 та хонадонлар аввалдан суюлтирилган газ билан таъминланадиган хонадонлар эканини, филиал томонидан 2019 йил январь-октябрь ойлари давомида аҳоли хонадонларига суюлтирилган газ етказиб бериш режаси 3453,0 тн бўлиб амалда 4851,96 тн ёки белгиланган режадан 1398,6 тн ортиқча суюлтирилган газ етказиб берилгани, суюлтирилган газ етказиб бериш режаси 140,51 %га бажарилгани, ахоли хонадонларига тарқатилган суюлтирилган газ хажмлари шахардаги МФЙлар кесимида бир меъёрда тарқатилиши ўрганилганда бир хил эмаслиги маълум бўлгани, 2019 йил январь-октябрь ойларида ахоли хонадонларига суюлтирилган газ етказиб бериш белгиланган режага нисбатан шахардаги “Меҳнат” МФЙга 480,2 %, “Садда” МФЙга 359,9 %, “Уйғур” МФЙга 344,8 %, “Саноат” МФЙга 219,9 %  ва “Наврўз” МФЙга 196,5% таъминланган холда ва аксинча шаҳардаги “Дамариқ” МФЙга 8,2%, “Бўстон” МФЙга 38,9%, “Х.Қодиров” МФЙга
56,9%, “Андижон” МФЙга 68,8% га, “Истиқлол”МФЙга 78,2%га  таъминлангани, суюлтирилган газ етказиб берилиши ахволи бўйича шаҳардаги истеъмолчилар билан танлов асосида жойига чиқиб сухбатлашилганда суюлтирилган газ МФЙ кесимида бир меъёрда тақсимланмаслиги натижасида 2-3 ойлаб суюлтирилган газ етказиб берилмаётганлигидан норозиликларини билдиришгани, 2019 йил январь-октябр ойларида етказиб берилган 4851,96 тн суюлтирилган газ хар бир хонадонга 160,5 кг дан ёки ойига ўртача 13,38 кг дан  тўғри келишини, хонадонларда бир ойда овқат тайёрлаш ва чой қайнатиш учун 
20 кг суюлтирилган газ эхтиёжи борлигини инобатга олинса, участка томонидан хонадонларга суюлтирилган газ эхтиёжини 66,9 % қисми қопланганини, филиал  томонидан балонлардаги оғир чўкмаларни тўкиб олиш юзасидан тартиб ишлаб чиқилмагани, шунингдек сервис маркаси мавжуд эмаслиги, филиалда бир дона суюлтирилган газ балонлари сақлаш омбори мавжуд бўлиб, тўлдириб келинган газ балонларни ўлчаш учун назорат тарозиси мавжуд эмаслиги, омборнинг пастки қисми резина қоплама билан қопланмагани, ёритиш жихозлари билан таъминланмагани, суюқ газ омборчисининг суюлтирилган газ балонлари ўлчаш учун 10% лик назорат дафтари мавжуд эмаслиги, филиал омборида назорат тарозиси йўқлиги сабабли  ГТШдан тўлдириб келинган газ балонларни тортиб кўришнинг имкони бўлмаганини, филиалда 7 та суюлтирилган газ ташишга мослаштирилган махсус автотранспорт воситалари мавжуд эмаслиги, 2019 йил январ-октябр ойлари давомида 2971 литр ахолига тарқатиладиган суюлтирилган газ транспорт ёнилғиси сифатида ишлатилгани, 410 литр суюлтирилган газ тарқатиш ведомостлари асосида олинган бўлсада транспортларга сарфланмагани, 1007 литр суюлтирилган газ транспорт иш хажми бажарилмасдан ҳисобдан чиқарилган ва амалда ҳисобда бўлмаган 5997 литр суюлтирилган газ билан транспорт иш хажми бажарилгани, автотранспорт воситалари шахардаги МФЙларга суюлтирилган газ етказиб бериш бўйича тасдиқланган графиклари мавжудлиги, лекин суюлтирилган газ тарқатилиши ушбу график асосида амалга оширилмагани,  шаҳарда 2017 йилдан буён газ етиб бориши қийин бўлган ҳудудлардаги аҳоли хонадонлари суюлтирилган газга ўтказилмагани, филиал томонидан 2019 йил январь – октябрь ойида тарқатилган  4851,96 тн суюлтирилган газ ведомостлари кўрилганда 16900 кг суюлтирилган газ реестрларида истеъмолчилар томонидан имзоланмасдан,  2019 йил январ ойида 4480 кг суюлтирилган газ бирламчи тарқатиш хужжатларисиз хисоботдан чиқарилган маълум бўлгани, белгиланган тартибга кўра, тарқатилган суюлтирилган газ балонлари ва газ миқдори юзасидан ҳақиқатдан ҳам тарқатилганлигини юзасидан ведомостлар тузилиши лозимлиги,  мазкур ведомостларга истеъмолчи газ балон ва суюлтирилган газни қабул қилиб олаётган вақтида имзо қўйиши кераклиги,  ўтказилган ўрганиш давомида 2019 йил январь – октябрь ойларида тарқатилган 4851,96 тн суюлтирилган газ ведмостлари кўрилганда 16900 кг суюлтирилган газ реестрларида истеъмолчилар томонидан имзоланмаганлиги аниқлангани, шунингдек, 2019 йил январь ойида 4480 кг суюлтирилган газ бирламчи тарқатиш хужжатларисиз хисоботдан чиқарилган яъни ушбу миқдордаги суюлтирилган газ тарқатилганлиги юзасидан ведомостлар ҳам тузилмагани, филиал томонидан ахоли хонадонларига маиший газ баллонлар келиб тушган аризаларга асосан берилгани, ўрганиш даврида филиал суюлтирилган газ омборчиси лавозимида И.Жўраев фаолият олиб борган бўлсада, ахолига маиший газ балонларни шартнома асосида тарқатиш хамда тақсимлаш ишларини суюлтирилган газ етакчи мухандиси Н.Усмонов томонидан амалга оширилгани, ҳисоботлари бўйича филиал томонидан умумий ўрганиш даврида 10645 та жумладан 2018 йил октябрь ойида 5802 та, ноябрь ойида 1461 та, декабрь ойида 1540 та, 2019 йил январь ойида 256 та, февраль ойида 23 та, апрель ойида 12 та, июн ойида 33 та, июл ойида 433 та, август ойида 748 та, сентябрь ойида 108 та, октябрь ойида 229 та маиший газ балонлар тарқатилган бўлиб, филиал омборида 1832 та маишиий газ балонлар омборда қолдиғи борлиги маълум бўлгани, омбордаги газ балонлар қолдиғи хатловдан ўтказилганда суюлтирилган газ ташувчи автомашиналарда жами 632 та ҳамда омбор ва унинг ташқарисидаги майдонда 311 та жами 943 та газ баллонлар мавжудлиги маълум бўлгани, бундан кўриниб турибдики филиал омборида 889 та маиший газ балонлар камомади мавжудлиги, ижара асосида тарқатилган газ балонлар учун расмийлаштирилган шартномалар хисоби кўрилганда 2018 йил октябр-декабр ойлари учун 8797 та 2019 йил январ–октябр ойлари учун 1129 жами 9926 та шартномалар расмийлаштирилгани, ушбу даврларда хисоботлар бўйича тарқатилган 10645 та газ баллонлардан 719 та камлиги маълум бўлгани, кўриниб турибдики 719 та балон асосиз хисобдан чикарилгани, шартнома асосида берилган 10645 та газ балонлар учун расмийлаштирилган шартномалар ва уларнинг хақиқийлиги бўйича танлов асосида жойига чиқиб фуқоролар билан сухбатлашилганда фуқоролар томонидан газ балон олмаганликлари билдирилгани, Андижон шаҳар А.Бакиров МФЙда яшовчи 2 та, Андижон МФЙда яшовчи 20 та, Б.Турон МФЙда яшовчи 1 та, Бирлик МФЙда яшовчи 1 та, Бобосадин МФЙда яшовчи 5 та, Бобур МФЙда яшовчи 1 та, Боғишамол МФЙда яшовчи 4 та, Гулистон МФЙда яшовчи 10 та, Далварзин МФЙда яшовчи 12 та, Гумбаз МФЙда яшовчи 2 та, Дехқонобод МФЙда яшовчи 39 та, Дўстлик МФЙда яшовчи 6 та, Ёрбоши МФЙда яшовчи 4 та, Жалабек МФЙда яшовчи  4 та, Жумабозор МФЙда яшовчи 3 та, Исломобод МФЙда яшовчи 7 та, Иттифок МФЙда яшовчи 2 та, Ишчилар МФЙда яшовчи 2 та, Қайрағочтаги МФЙда яшовчи 10 та, Кенгаш МФЙда яшовчи 2 та, Кўшариқ МФЙда яшовчи 4 та, Кўштепа МФЙда яшовчи 4 та, М.Алибоев МФЙда яшовчи 5 та, Маданият МФЙда яшовчи 104 та, Маориф МФЙда яшовчи 2 та, Мехнат МФЙда яшовчи 17 та, Мирпўстин МФЙда яшовчи 4 та, Мустакиллик МФЙда яшовчи 6 та, Найзақайрағоч МФЙда яшовчи 16 та, Намуна МФЙда яшовчи 43 та, Обод МФЙда яшовчи 20 та, Ок равот МФЙда яшовчи 2 та, Пахтакор МФЙда яшовчи 7 та, Пистамозор МФЙда яшовчи 11 та,  С.Жўра МФЙда яшовчи 3 та, Садда МФЙда яшовчи 5 та,  Саховат  МФЙда яшовчи 4 та, Соғлом турмуш МФЙда яшовчи 15 та, Саноат МФЙда яшовчи 68 та, Ўзбекистон МФЙда яшовчи 9 та, Ўзгариш МФЙда яшовчи 4 та, Уйғур МФЙда яшовчи 7 та, Уйғуробод МФЙда яшовчи 2 та, Х.Ахмедов МФЙда яшовчи 3 та, Хақиқат МФЙда яшовчи 3 та, Хамдўстлик МФЙда яшовчи 2 та, Хурсандлик МФЙда яшовчи 160 та, Чўлпон 100 йиллиги МФЙда яшовчи 2 та, Шодлик МФЙда яшовчи 1 та, Шўрбулоқ МФЙда яшовчи 1 та, Эркин МФЙда яшовчи 1 та, Янги турмуш МФЙда яшовчи 4 та, Янги чек МФЙда яшовчи 5 та, Яхши МФЙда яшовчи 1 та жами Андижон шаҳридаги 55 та МФЙда 683 та фуқоролар газ балон олмаганликларини билдиришгани, бундан ташқари шартномаларда кўрсатилган Андижон МФЙда 1 та, Буюк турон МФЙда 1 та, Дўстлик МФЙда 1 та, Ёрбоши МФЙда 6 та, Исломобод МФЙда 35 та, Қайрағочтаги МФЙда 2 та, Кўшариқ МФЙда 2 та, Кўштепа МФЙда 3 та, Маданият МФЙда 19 та, Мирпўстин МФЙда 2 та, Мустақиллик МФЙда 1 та, Наврўз МФЙда 10 та, Пахтакор МФЙда 2 та, Садда МФЙда 
2 та,Ўзгариш МФЙда 3 та, Шодлик МФЙда 2 та, Шўрбулоқ МФЙда 2 та, Янги чек МФЙда 3 та, Яхши МФЙда 2 та жами 99 та фукаролар шартномада кўрсатилган махаллалар худудида йўқлиги маълум бўлгани, юқоридагилардан кўриниб турибдики филиал маъсул ходимлари томонидан газ балон олмаган фуқоролар номига сохта шартномалар расмийлаштириб жами 782 та газ баллонларни асоссиз хисобдан чиқаришгани, ўрганиш даврида қиймати 274 млн 434 минг сўмлик миқдори 889 та маиший газ балонлар камоммади ва қиймати 463 млн 358 минг сўмлик миқдори 1501 та маиший газ балонлар асоссиз хисобдан чиқарилиб талон-тарож қилинганлиги аниқлангани, ўрганиш кунида филиал хисоботларида ҳамда филиал омборида суюлтирилган газ қолдиқлари мажуд эмаслиги аниқлангани, аҳолига етказиб берилган суюлтирилган газ маблағларини банкка топширилиши тахлил килинганда филиалнинг 2019 йил 1 январ холатига 66 млн 153 минг сўм дебитор қарздорлиги мавжудлиги хамда,  январ ойида 25 млн 170 минг сўм, феврал ойида 23 млн 455 минг сўм, апрел ойида 16 млн 531 минг сўм, май ойида 13 млн 731 минг сўм, Июн ойида 54 млн 174 минг сўм,  октябр ойида 13 млн 546 минг сўмлик ахолига тарқатилинган суюлтирилган газ маблағлари банкка ўз вактида топширилмаганлиги маълум бўлгани, Андижонгаз худудий газ таъминоти рахбарияти  томонидан ўз ишига маъсулиятсизлик билан муносабатда бўлиб қамомадлар ортиб боришини билиб туриб хеч қандай таъсир чоралари кўрилмаганлиги натижасида 2019 йил 1 ноябрь холатига  80 млн 269 минг сўм суюлтирилган газ учун банкка топширилмаган пул маблағларидан камомади мавжудлиги маълум бўлганини айтиб кўрсатув берди.

Қўшимча гувоҳ Д.Ахмедов судда, ҳақиқатан ҳам Худуд газ Андижон МЧЖ суюлтирилган газ таъминоти бўйича жиректор ўринбосари вазифасида ишлаб келишини, вазифасига туман шаҳар газ бўлимларида суюлтирилган егз етказиб бериш ва ҳисобини юритишни назорат қилиш киришини, Андижон шаҳаргаз аҳолига суюлтирилган газ етказиб бериш ва ҳисобини юритиш хизмати етакчи мухандиси бўлиб ишлаган Н.Усмановни ишлаган даврида аниқланган камчиликлардан хабаордор бўлганини, Н.Усманов 2018 йилда вазифасига киришган вақтда топшириш ва қабул қилиш далолатномасини расмийлаштирмасдан иш бошлаганини, далолатнома асосида топшириш ва қабул қилиш ишларини аалга оширилиши ва ушбу буйруқларни бажарилишини назорат қилиш ўзини зиммасида эканини, Н.Усмановга зиммасидаги маиший газ балонларни белгиланган тартибда тарқатиши ҳақида айтилганини, Республикаси ишчи гуруҳ томонидан бериб юборилгани айтилаётган маиший газ балонларни ҳам ҳужжатини қилиш ҳақида айтганини, Н.Усмановга ҳеч қандай ҳужжатсиз бериб юбориш ҳақида топшириқ бермаганини, Н.Усманов ва уцнинг ҳимоячиси томонидан тақдим қилинган ҳужжатларни қонуний ёки ноқонуний эканини билмаслигини айтиб кўрсатув берди.

Судланувчи Н.Усмановнинг айблари булардан ташқари жиноят иши қўзғатиш ҳақидаги қарор, тафтиш тайинлаш ҳақида қарори, далолатномалар,маиший газ балонларни етказиб бериш бўйича ҳисоботлар, экспримент тайинлаш ҳақида қарори, хулосалари, тақдим қилинган хужжатлар, МФЙ ларда ўтказилган хатловлар, маълумотномалари ҳамда иш бўйича тўпланган бошқа далиллар йиғиндиси билан исботланади.

Судланувчиларни содир этган қилмишини квалификация қилиш масаласини мухокама қилиб;

Дастлабки тергов органи томонидан судланувчи Н.Усмановни ўзига ишониб топширилган жуда кўп миқдордаги мулкларни ўзлаштириш йўли билан талон-торож қилганликда Ўзбекистон Республикаси ЖК 167-моддаси 3-қисмининг “а” банди билан тўғри квалификация қилинган бир вазиятда, такроран мансаб сохтакорлиги жиноятини содир этганликда Ўзбекистон Республикаси ЖК 209-моддасининг 2-қисми “а” банди билан ортиқча айблов эълон қилинган.

Ўзбекистон Республикаси ЖК 32-моддаси 3-қисмида умумий қасд билан қамраб олинган ва ягона мақсадга йўналтирилган бир жиноят таркибини ташкил қилувчи бир-бирига ўхшаш бир жиноий қилмишларидан иборат бўлган давомли жиноят такроран содир этилган деб топилмаслиги кўрсатилган.


Жиноят иши хужжатлари ва судда аниқланган далилларга асосан, Н.Усмановнинг хужжатларни қалбакилаштиришга қаратилган ҳаракатлари умумий қасд билан қамраб олинган ва ягона мақсадга, яъни ўзганинг мулкини ўзлаштириш ва растрата қилиш йўли билан талон-тарож қилишга йўналтирилган бир жиноят таркибини ташкил қилувчи жиноят эканлиги аниқланди.


Шуларга кўра суд, Н.Усмановнинг ҳаракатларини Ўзбекистон Республикаси 209-моддаси 2-қисмининг “а” бандидан 209-моддаси 1-қисмига қайта квалификация қилишни лозим деб топади. 

Ўзбекистон Республикаси ЖПКнинг 22-моддасида, иш бўйича исботланиши лозим бўлган барча ҳолатлар синчковлик билан, ҳар томонлама, тўла ва холисона текшириб чиқилиши, ишда юзага келадиган ҳар қандай масалани ҳал қилишда айбланувчини ёки судланувчини ҳам фош қиладиган, ҳам оқлайдиган, шунингдек, унинг жавобгарлигини ҳам енгиллаштирадиган, ҳам оғирлаштирадиган ҳолатлар аниқланиши ва ҳисобга олиниши лозимлиги;

82-моддасида, ишни айблов хулосаси ёки айблов далолатномаси билан судга юбориш ва айблов ҳукми чиқариш учун жиноят объекти; жиноят туфайли етказилган зиённинг хусусияти ва миқдори; жабрланувчининг шахсини тавсифловчи ҳолатлар, содир этилган жиноятнинг вақти, жойи усули, шунингдек, ЖКда кўрсатиб ўтилган бошқа ҳолатлари, қилмиш ва рўй берган ижтимоий хавфли оқибатлар ўртасидаги сабабий боғланиш, жиноятнинг ушбу шахс томонидан содир этилганлиги, жиноят тўғри ёки эгри қасд билан ёхуд бепарволик ёки ўз-ўзига ишониш оқибатида содир этилганлиги, жиноятнинг сабаблари ва мақсадлари исботланган бўлиши кераклиги белгиланган.

Судланувчи Н.Усманов ва унинг ҳимоячиси Д.Мадрагимов томонидан тақдим этилган ҳужжатларни қонунийлиги ва худудгаз филиалига кирим қилинган ҳамда сақланаётган маиший газ балонларни тақдири бир нечта моддий жавобгар шахслар зиммасида қолиб кетганлиги, унинг сабаблари моддий жавобгар шахсларни лавозимдан бўшаган даврида топшириш ва қабул қилиш далолатномалари ўтказилмагани сабаблари, турли хил ҳисоботларни юритилиши, судга тақдим этилган ҳужжатларни ишончга сазоворлиги ёки номақбул далил эканлиги нуқтаи назаридан баҳолаш учун Ўзбекистон Республикаси ЖПК 417-моддаси 1-қисми тартибида ҳуқуқий баҳолашни лозим деб топади.

Ўзбекистон Республикаси Олий суди Пленумининг 2014 йил                        23 майдаги “Суд ҳукми тўғрисида”ги қарорининг 5-бандида, судларнинг эътибори, ЖПК 22-моддасига биноан иш бўйича ҳақиқатни аниқлаш учун фақат қонунда назарда тутилган тартибда тўпланган, текширилган ва баҳоланган маълумотлардан фойдаланиш мумкинлигига қаратилган бўлиб, ҳукм ЖПКнинг 26, 90 ва 455-моддалари талабига биноан фақат суд мажлисида текширилган ва суд мажлиси баённомасида ўз аксини топган далилларга асосланган бўлиши лозимлиги, ҳукмда, суриштирув, дастлабки тергов ёки бошқа суд мажлисидаги судланувчи, жабрланувчи, гувоҳларнинг кўрсатувларига, экспертларнинг хулосаларига ва тергов ҳаракатларининг баённомаларига, ЖПКнинг 443-моддасига мувофиқ, ушбу далилларга фақатгина суд мажлисида ўқиб эшиттирилган ва текширилгандагина ҳавола қилиниши мумкинлиги;

Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 3-бандида ЖКнинг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши кераклиги, 45-бандида Жиноят кодексининг 45-моддасига мувофиқ, айбдор ўзи эгаллаган лавозими ёки хизмат фаолияти билан бевосита боғлиқ ҳолда жиноят содир этган ҳар бир ҳолда, суд жиноятнинг хусусиятидан келиб чиқиб, маҳкумни у ёки бу мансабни эгаллаш ёки муайян фаолият билан шуғулланиш ҳуқуқидан маҳрум қилиш масаласини муҳокама қилиши шартлиги кўрсатилган.

Судланувчи Н.Усмановга жазо тайинлашда айбига қисман иқрорлиги, қилган ишидан чин кўнгилдан пушаймонлиги, жиноят оқибатида етказилган зарарни аксарият қисмини қоплагани Ўзбекистон Республикаси ЖКнинг 55-моддасига асосан жазони енгиллаштирувчи ҳолатлар деб, жиноятни ғаразли ва паст ниятларда содир этгани ЖКнинг 56-моддасига асосан жазони оғирлаштирувчи ҳолатлар деб баҳолайди.

Судланувчи Н.Усмановга жазо тури ва миқдорини белгилашда содир этилган жиноятнинг ижтимоий хавфлилик даражасини эътироф этган ҳолда, шу билан биргаликда Ўзбекистон Республикаси ЖК 7,8-моддаларида кўрсатиб ўтилган одиллик ва инсонпарварлик тамойиллари, шунингдек Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори талабларидан келиб чиқиб, судланувчини айбига қисман бўлсада иқрорлигини, қилмишидан чин кўнгилдан пушаймонлигини, оилавий ва моддий шароитини, етказилган зарар аксарият қисми қопланганини эътиборга олиб ЖКнинг 45-моддасини қўллаб, муайян ҳуқуқдан маҳрум қилиш, ЖКнинг 59,61-моддалари тартибида жиноятлар мажмуи тариқасида аҳлоқ тузатиш ишлари жазоси, ҳамда Ўзбекистон Республикаси ЖК 62-моддасига асосан қамоқда сақланган кунини тайинланган жазодан чегириб ташлаб ўзил-кесил ўташ учун муайян ҳуқуқдан маҳрум қилиш ва аҳлоқ тузатиш ишлари жазоси тайинлашни;

жиноят оқибатида етказилган моддий зарарлар масаласини муҳокама қилиб;

Фуқаровий даъвогар томонидан тақдим этилган маълумотномасига кўра жиноят оқибатида етказилган 74.914.100 сўм моддий зарар қопланганини инобатга олишни;

Фуқаровий даъвогар томонидан тақдим этилган маълумотномасига кўра жиноят иши бўйича 1570 дона газ балонлардан 446 дона 143.854.200 сўмлик газ балонларига шартномалар расмийлаштирилиб ҳужжатлари тўлиқ тиклангани сабабли зарарни шу қисмини қопланган деб ҳисоблашни;
Жиноят оқибатида етказилган зарарни қоплаш учун Ўзбекистон Республикаси Олий суди ҳузуридаги Судлар фаолиятини таъминлаш департементи Андижон худудий бўлимининг АТБ Қишлоқ қурилиш банк Андижон минтақавий филиалидаги депозит ҳисоб рақамига топширилган 320.000.000 сўм пулларни Худудгаз Андижон газ таъминоти филиали ҳисоб рақамига йўналтиришни;
Судланувчи Н.Усмановдан  20.0000.000 сўм моддий зарарни Худудгаз Андижон газ таъминоти филиали фойдасига ундиришни лозим деб топади.
Бинобарин, суд Ўзбекистон Республикаси ЖПКнинг 454-457, 460, 462-463, 465-468, 471-473 моддаларига асосан

ҳ у к м
қ и л а д и:

Усманов Нозимжон Казимович (Usmanov Nozimjon  Kazimovich), нинг содир этган жинойи ҳаракати Ўзбекистон Республикаси ЖК 209-моддаси 2-қисмининг “а” бандидан, ЖК 209-моддасининг 1-қисмига қайта квалификация қилинсин.

Усманов Нозимжон Казимович Ўзбекистон Республикаси ЖК 167-моддаси 3-қисмининг “а” банди, 209-моддасининг 1-қисми билан айбли деб топилсин.

Н.Усмановга Ўзбекистон Республикаси ЖК 167-моддаси 3-қисмининг “а” банди билан ЖК 45-моддасини қўллаб 1 (бир) йил 6 (олти) ой муддатга муайян ҳуқуқдан яъни мансабдорлик ва моддий жавобгарлик юклатилган вазифаларда ишлаш ҳуқуқидан маҳрум қилган ҳолда ойлик иш ҳақининг йигирма фоизини давлат даромадига ушлаб қолиш шарти билан 2 (икки) йил аҳлоқ тузатиш ишлари жазоси тайинлансин.

Н.Усмановга Ўзбекистон Республикаси ЖК 209-моддасининг 1-қисми билан ойлик иш ҳақининг йигирма фоизини давлат даромадига ушлаб қолиш шарти билан 1 (бир) йил аҳлоқ тузатиш ишлари жазоси тайинлансин.

Ўзбекистон Республикаси ЖКнинг 59,61-моддалари тартибида Н.Усмановга тайинланган жазоларни қисман қўшиб, 1 (бир) йил 6 (олти) ой муайян ҳуқуқдан яъни мансабдорлик ва моддий жавобгарлик юклатилган вазифаларда ишлаш ҳуқуқидан маҳрум қилган ҳолда ойлик иш ҳақининг йигирма фоизини давлат даромадига ушлаб қолиш шарти билан 2 (икки) йил 6 (олти) ой аҳлоқ тузатиш ишлари жазоси тайинлансин.

Ўзбекистон Республикаси ЖКнинг 62-моддасига асосан Н.Усмановни 2020 йил 24 августдан 2021 йил 18 январга қадар қамоқда бўлган бир куни уч кун ахлоқ тузатиш ишлари жазосига тенглаштириб, 1  (бир) йил 2 (икки) ой 15 (ўн беш) кун жазоси чегириб ташлансин ва узил-кесил ўташ учун 1 йил 6 ой муддатга муайян ҳуқуқдан яъни мансабдорлик ва моддий жавобгарлик юклатилган вазифаларда ишлаш ҳуқуқидан маҳрум қилиб, ойлик иш хақининг йигирма фоизини давлат даромади ҳисобига ушлаб қолиш шарти билан 1 (бир) йил 3 (уч) ой 15 (ўн беш) кун муддатга ахлоқ тузатиш ишлари жазоси қолдирилсин.

Тайинланган жазо маҳкумнинг яшаш жойидаги мазкур жазо ижросини назорат қилувчи органлар белгилаб берадиган жойларда ўтаттирилиб, жазо муддати жазони ўташ учун юборилган корхона ташкилот ва муассасада иш бошлаган кундан бошлаб хисоблансин.

Судланувчи Н.Усмановга нисбатан қўлланилган эҳтиёт чораси бекор қилинсин ва қамоқдан озод қилинсин.

Фуқаровий даъвогар томонидан тақдим этилган маълумотномасига кўра жиноят оқибатида етказилган 74.914.100 сўм зарар қоплангани эътиборга олинсин.

Фуқаровий даъвогар томонидан тақдим этилган маълумотномасига кўра 143.854.200 сўмлик 466 дона маиший газ балонларига шартномалар расмийлаштирилиб ҳужжатлари тўлиқ тиклангани сабабли зарарни шу қисми қопланган деб ҳисоблансин.

Жиноят оқибатида етказилган зарарни қоплаш учун Ўзбекистон Республикаси Олий суди ҳузуридаги Судлар фаолиятини таъминлаш департементи Андижон худудий бўлимининг АТБ Қишлоқ қурилиш банк Андижон минтақавий филиалидаги депозит ҳисоб рақамига топширилган 320.000.000 сўм пуллар Худудгаз Андижон газ таъминоти филиали ҳисоб рақамига йўналтирилсин.

Судланувчи Н.Усмановдан 20.000.000 сўм моддий зарар Худудгаз Андижон газ таъминоти филиали фойдасига ундирилсин.

Ҳукмдан норози тарафлар ҳукм эълон қилинган кундан йигирма сутка ичида, судланувчи ва фуқаровий даъвогар ҳукм нусхасини олган кундан шу муддат ичида Андижон вилоят судининг жиноят ишлари бўйича апелляция инстанциясига шикоят бериши ёки протест билдириши мумкин.

